
NÚ VERÐUR 
FARIÐ ÍGONGD 
VIÐ UMSTRÍDDA 
BYGGING
Tíðliga í summar verður farið undir ógvuliga umstrítt arbeiði í Havn

Áki Bertholdsen

– Nú hava vit fingið øll loyv­
ini, so nú verður farið ígongd.

Tað sigur Sjúrður Olsen, 
formaður í Havnarnevndini 
hjá Tórshavnar Býráð.

Og tað, hann sipar til, er 
stóra útbyggingin av Tórs­
havnar Havn, sum hevur ver­
ið umrødd rættiliga leingi.

Upprunaliga var ætlanin 
at byggja framvið Skansa­
num, men tá ið fleiri mót­
mæltu hesi ætlan, varð hon 
broytt.

Sostatt verður ikki longur 
bygt framvið Skansan, men 

longur út á fjørðin, og so 
vestureftir, men hendan út­
byggingin er væl minni enn 
tað, sum var upprunaliga 
ætlað.

Hóskvøldið samtykti bý­
ráðið so at broyta byggisam­
tyktina, og Sjúrður Olsen 
sigur, at so er klárt at byrja, tí 
nú eru øll loyvi fingin til vega 

– og Yvirfriðingarnevndin 
hevur eisini givið góðtikið 
byggingina, sigur býráðið.

Hendan broytingin hevur 
ikki verið til almennar hoyr­

Nú fer bíðilistin í søguna
Tórshavnar Býráð fer nú at avtaka bíðilistan eftir grundstykkjum. Ístaðin verður ein onnur 
skipan sett í verk, ið summi halda er ótrúliga góð – men tað eru øll ikki samd í

Áki Bertholdsen

– Hetta er ein ótrúliga góð 
skipan!

Tað sigur Tróndur 
Sigurðsson, formaður í byggi- 
og býarskipanarnevndini hjá 
Tórshavnar býráð.

Og tað, hann sipar til, 
er avgerðin um at nú skal 
skipanin, har fólk skriva seg 
upp á bíðilista eftir grund­
stykki, strikast.

Ístaðin skal ein onnur 
skipan setast í verk, har fólk 
skulu søkja um at  fáa grund­

stykki í eini útstykking, har 
tey hava hug at byggja. 

Tróndur Sigurðsson held­
ur, at bíðilistin er avoldaður, 
umframt at hann er ringur at 
hava við at gera.

Nýliga hevur býráðið 
stykkjað 24 grundstykki út 
Oman Gil, men hóast tað 
standa 400 fólk á bíðilist­
anum, máttu tey tvær ferðir 
ígjøgnum allan listan fyri at 
fáa stykkini seld – og kortini 
er eitt stykki eftir.

Samstundis tekur tað 
hugin frá fólki at royna 

at búsetast í Tórshavnar 
kommunu, at fáa at vita, at 
tey standa nummar 400 á 
einum lista. 

Men nýggja skipanin 
merkir ikki, at tey, sum nú 
standa á bíðilista, vera við 
sviðusoð, tí at stykkini í út­
stykkingunum, sum býráðið 
nú eru í holt við, verða út­
lutað eftir bíðilistanum.

Tað merkir, at útstykk­
ingarnar á Karlamagnusar­
breyt, á Kongavarða og 
stykkini í Kollafirði, verða 
brúktar til at koma á botn í 

bíðilistanum, soleiðis at øll á 
listunum hava fingið grund­
stykki boðið í Tórshavnar 
kommunu. 

Ístaðin fyri bíðilistan, 
skulu fólk so kunnu skriva 
seg upp at fáa eitt stykki, 
so hvørt sum útstykkingar 
verða settar í verk, og har 
sum tey hava hug at byggja.

Samstundis sum tey 
skrivsa seg upp, skulu tey 
hava váttan frá peninga­
stovni fyri, at tey hava fígg­
ing til byggingina.

Borgarar í Havn fáa 

fyrstarætt, men fólk aðra­
staðni, sum vátta, at tey ætla 
at flyta til Havnar kunnu 
søkja.

Sostatt kunnu lesandi, og 
aðrir útisetar, eisini søkja.

Eru ov nógvir umsøkjarar 
til eina útstykking, verður 
lutakast. Eru ov fáir umsøkj­
arar, verða stykkini, sum 
leypa av, lýst til sølu alment, 
uttan nakrar avmarkingar 
um, hvør sleppur at bjóða.

Samstundis skal ein part­
ur av hvørjari útstykking 
leggjast av til fólk við ser­

ligum tørvi og fólk, ið hava 
tørv á at skifta til minni ella 
størri bústað. 

Ov strævið
Men tað eru ikki øll, sum eru 
samd um, at hendan nýggja 
skipanin er so framúr.

– Tað er mín greiða 
niðurstøða, at orsøkin til, at 
skipanin verður broytt, er, at 
tað er ov strævið hjá fyrisit­
ingini at gjøgnumganga bíði­
listan hvørja ferð, vit stykkja 
út, sigur Jógvan Arge úr 
Tjóðveldi.

Og Tórshavnar Býráð hevur eisini gjørt hesa 
myndina, sum vísir, hvussu Tórshavnar 
Havn fer at síggja út av Skansanum


